
				এই পাতাটির মুদ্রণ সংশোধন করা প্রয়োজন। 
আদ্যকাল-বিদ্যাপতি । ペリ>
বিদ্যাপতি, পদাবলীতে নিজ জাতিনির্দেশ না করিলেও অঁহার সংস্কৃতজ্ঞতাদর্শনেই একপ্রকার স্থির করিতে পারাযায় যে, তিনি ব্রাহ্মণজাতীয় ছিলেন। কারণ তৎকালে ব্রাহ্মণভিন্ন আর কেহই প্রায় সংস্কৃত জানিতেন না । বিদ্যাপতির গীত সকলই গ্রীকৃষ্ণের লীলাবর্ণনসংক্রান্ত । অন্যবিষয়ক তাহার কোন গীতাদি অাছে কি না তাহা বলিতে পারাযায় না। বিদ্যাপতির নামসম্বলিত পুরুষপরীক্ষা’ নামে একখানি গ্রন্থ দেখিতে পাওয়াযায়। আমাদিগের বোধ হয়, উহা উক্ত রাজা শিবসিংহের সময়ে বিদ্যাপতি কর্তৃক সংস্কৃতে বিরচিত হইয়াছিল—এক্ষণকার কোন পণ্ডিত কর্তৃক বাঙ্গালায় অনুবাদিত হইয়াছে। কিন্তু কেহ কেহ কহেন তাহ নহে, বিদ্যাপতিই ঐ পুস্তক বাঙ্গালা গদ্যে লিখিয়াছিলেন । কিন্তু তৎকালে গদ্যরচনার অসম্ভাবিত ও ভাষাগতবিলক্ষণত বিবেচনাকরিয়া সে কথায় আমাদের তাদৃশ বিশ্বাস হয়না । বিদ্যাপতির অনেক গীতে বিলক্ষণ কবিত্বশক্তির চিহ্ন পাওয়াযায়। র্তাহার রচনা প্রগাঢ়, ভাবগভীর, রসাঢ্য ও মধুর—সমগ্রভাবে অর্থপরিগ্রহ মা হইলেও শ্রবণবিবরে যেন মধুধারা বর্ষণ করে. এই পুস্তকেরই স্থানে স্থানে যেসকল গীত উদ্ধত হইয়াছে তাহাতেই একথা বিলক্ষণ সপ্রমাণ হইবে।
চণ্ডীদাস ।
বিদ্যাপতির ন্যায় চণ্ডীদাসেরও পৃথক কোন গ্রন্থ

